
Hozirgi tezlik bilan jadallashib borayotgan yuksalish davrida hayotimiz har 

daqiqada rangin tus olmoqda, yoshlar o‘zgarmoqda va o‘sib kelayotgan 

yoshlarimizning fikrlari, dunyoqarashi har turli va bu jarayon hozirgi ta’lim tizimida 

murabbiylarning tinimsiz izlanishga, yangidan yangi g‘oyalarni metodlarni qo‘llashga, 

ta’limda yangi texnalogiyalardan, axborot kommunikatsiya texnologiyalaridan 

foydalanish zaruratini yanada kuchaytirmoqda. 

Ma’lumki, «Adabiyot » darslariga noan’anaviy darslarni olib kirish va uni ta’lim 

mazmuniga singdirish, dars o‘tishning yangi-yangi usullarini topish Davlat ta’lim 

standartlari talablarini bajarishga zamin yaratadi. Inson shaxsini har tomonlama 

kamol toptirish, o‘sib kelayotgan yosh avlodda umuminsoniy va milliy qadriyatlarga 

hurmat tuyg‘usini uyg‘otishda, milliy tilga, o‘z xalqining an’analariga iftixor hissini 

kamol toptirishda «Adabiyot» darslarining o‘rni beqiyosdir. Shunday ekan, biz ham o‘z 

darslarimizni tashkil etishda aynan shu maqsadlarni ko‘zlagan holda ish olib boramiz 

Adabiyot darslaridan kuzatiladigan maqsad ham, ifodali o‘qish mashg‘ulotining 

asar mazmunini o‘quvchilarga singdirishdan iborat. Kirish mashg‘ulotlarida olib 

boriladigan barcha ishlar asar mazmunini o‘quvchilarga yetkazish yuzasidan 

ko‘riladigan tayyorgarlikdan iborat. Asar mazmunini o‘zlashtirish uni tahlil qilishga 

tayyorgarlikdir. Asarni tahlil qilish uni har tomonlama o‘rganish uchun alohida 

mashg‘ulotlar o‘tkaziladi. Lekin bu mashg‘ulotlar matnning hajmi va hususiyatlariga 

qarab turlicha bo‘ladi. 

Kichik hajmli va mazmunini tushunish oson bo‘lgan badiiy asarlarni ifodali 

o‘qishdan so‘ng tahlil qilinadi. Kichik hajmli asarlarga ertaklar, kichik hikoyalar, 

she’rlarni misol qilib olsak bo‘ladi. Avvalo o‘rta ta’lim tizimining boshlang‘ich ta’limida, 

badiiy adabiyotga, fanlarga kirish kichik hajmli asarlardan boshlanadi. Bungana’muna 

sifatida 2-sinf Ona tili va o‘qish savodxonligi darsligini olganmiz. Ushbu darslikda 

o‘quvchilar yoshidan va qiziqishlaridan kelib chiqib ko‘plab badiiy asarlardan 

parchalar va badiiy matnlar, ertaklar, kungaboqar va To‘lqinjon she’rlar keltirilgan. 

Misol uchun amaldagi darslikning birinchi qismida: Chumolining jasorati ertagi, 

Nobel olaman, Fyodor amaki, kundaligimdagi 2, Olim bo‘lmoqchiman matnlari, 

shippak, Sharikning tug‘ilgan kuni, qish ro‘moli, inson tana a’zolariga atalgan 

hikoyalar, qora oltin ertak-hikoyasi, mahallamiz jarchisi, maktabim, eng yaxshi sovg‘a, 

mahalla – ota-ona, kim qanday uxlaydi? Geolog so‘zi, qanotli do‘stlar, mikrob, shamol 

nega shamollamas ?, yo‘qolgan quloq, hunarning hidi qanaqa? she’rlari, hunarning 

foydasi rivoyati va juda ko‘lab mavzuni mustahkamlash bilan boyitigan. 

Ushbu kichik hajmli ammo mazmunan juda boyitilgan asarlar 

o‘quvchilarimizning bilimlarini oshiribgina qolmay, dunyoqarashlarini ham 

kengayishiga olib keladi; Darslikdagi deyarli barcha mashqlar va mustahkamlash 

uchun berilgan savollar o‘quvchilarni shaxsiy qiziqishlariga qarab, har bir o‘quvchi 

individual o‘zi yozishiga moslangan. 

Masalan darslikning birinchi yarmi oxiridagi “Katta bo‘lsam, kim bo‘laman? 

Mavzusiga e’tiborimizni qaratsak: Ushbu mavzuning birinchi mashqida “Katta 

bo‘lsangiz kim bo‘lmoqchisiz? Yozing” sharti keltirilgan va har xil kasblar haqida 

ma’lumotlar berilgan. Uchuvchi, o‘t o‘chiruvchi, oshpaz, militsioner, kimyogar, 

shifokor, o‘qituvchi, rassom kabilar ana shular jumlasidandir. Savollar qismida esa 

quyidagilar keltirilgan: 

1.Rasmda qaysi kasb egalari tasvirlangan? 

2.Ular qayerda ishlaydi? 

3.Yana qanday kasblarni bilasiz? 

4.Nima uchun aynan shu kasb egasi bo‘lmoqchisiz? 

5.Siz tanlagan kasbning boshqalarga qanday foydasi bor? 

Yuqoridagi savollar 2-sinf o‘quvchilari uchun juda mukammal tarzda tuzilgan va 

yana o‘qituvchi qo‘shimcha ravishda savollar beradi, dadangiz kim bo‘lib ishlaydi?, 

oyingizni kasbi nima? kabi. Ana shunday savollar orqali o‘quvchilarni hayotga, 

kasblarga bo‘lgan qiziqishlarini uyg‘otadi. 

O‘quvchilarni kitob o‘qishga fanlarni yaxshi o‘zlashtirish uchun judayam foydali 

va kerakli bo‘lgan “Olim bo‘laman” matni orqali kasblarni yana ham mukammal tarzda 

ochib berilgan. Ushbu matnda juda ajoyib jumlalar, hatto katta sinf o‘quvchilari uchun 

ham kerakli jumlalar keltirilgan. O‘qituvchilar, o‘qituvchilik kasbi haqida, bilimlar 

xazinasi haqida o‘qituvchilikning mukammal ko‘rinishi ya’ni afzali olimlik haqida so‘z 

borgan. Olim bo‘lish uchun juda ko‘p o‘qish kerakligi haqida ilmning afzalligi haqida 

bilimlar berilgan. 

Ushbu matnni har bir o‘quvchiga o‘qitish orqali darsning asosiy qismini 

boshlaymiz. Darsda T sxemasi va BBB metodidan foydalansak juda foydali bo‘ladi. T – 

sxema metodi 

Ushbu metodni konsepsiyaga, voqeilikka, ob’ektga nisbatan munosabat bildirish 

uchun qoʻllash mumkin. 

Metodning maqsadi: 

bitta konsepsiya (ma’lumot)ning xos jihatlarini oʻzaro solishtirish yoki ularni 

mosligini (ha/yoʻq, ha/qarshi) tahlil qilish uchun. Tanqidiy mushohada 

rivojlantiradi. 

T sxemasi metodida, o‘quvchilarning nazdida kasblarning ijobiy va salbiy 

jihatlarini yozishlarini so‘raladi. O‘quvchilar bilganlaricha yomon tarafini yozishadi 

masalan shifokorlik kasbi haqida ko‘pchilik o‘quvchilar qo‘rqqani uchun shifokor ukol 

qilgani uchun qo‘rqishlarini va salbiy tarafini yozishdi, ammo insonlarni davolaydi 

shifo beradi deya ijobiy tarafini ham yozishadi. Ayniqsa men uchun qiziqarli bo‘lgani 

ba’zi bir o‘quvchilarimiz o‘qituvchilik kasbining salbiy tomoni o‘quvchilarni urishlari 

va urishishlari deya javob yozishdi; Men amaliyotda o‘tkazgan maktab 

o‘quvchilarimizdan juda xursand bo‘dim, o‘quvchilar juda bilimli salohiyatliligi insonni 

quvontiradi. BBB metodini darsni boshlashimiz oldidan tarqatib chiqildi va to‘ldirib 

olindi. Dars da’vomida yozilgan bilmaydigan kasblarini yozib qo‘yishgan ekan. Masalan 

stuardessa, provadnik (poyezd vagonlari kuzatuvchisi) kabi kasblarni bilib olishdi. 

Uyga vazifa qilib esa kelajakda kim bo‘laman? Yoki men tanlagan kasb mavzusida matn 

tuzib kelish topshiriladi. 

Bugungi kunimiz nihoyatda shiddatkor. U har bir o’qituvchidan o’z ishiga ijodiy 

yondashishni, ta’limning yangi shakllaridan foydalangan holda dars samaradorligini 

oshirishni talab qilmoqda. Ayniqsa, adabiyot darslarida o’quvchi o’zligini anglasa, 

o’zini va o’zgalarni tushuna olsa, o’qituvchi o’zining kamchiliklarini ko’ra olsa va ularni 

bartaraf etishda g’ayratli bo’lsagina, dars kashfiyot darajasiga yetadi. 

